
muyax na Tayal cyunga

tnmuyax ita tayal cyunga hiya ga, qutux yaya ini ga qutux nnigan
mqqasux ru msqun maki, glax ru ini k’ubu ciyan kinnalay nha kki’an
muyax, ktayux uyi, wahan inaw gsya ini ga behuy, ana ga baq calay bnheci
ta uyl, musa tmuyax syax kraya mtblaq na gong ini ga llyumg, qutux uyi ga,
baqun mwah mebul gsya.

qqaya na kkalay muyax ga, s’agan nha qghuniq ki rruma, ini ptnaq
gabax kinkalay nha, pisang nqa qalang Pinsbkan ga, maki iyik roq qa muyax
nha, tnapaq btunux qga slamux nha, yulaq ghuniq qali ga qqalang nha
gnryang, ini kngungu behuy. pisang nqa kahul galang bnheci na Mklapay
hiya ga, pcqrux qa kinkalay nha muyax, mwah cqa te binah blihun nya,
knalay nha qghuniq. gqalang na Truku ru Byoric Tay’an ki ggluw llyung na
Tranan hiya ga, skbalay nha rruma, glabang gatu rruma cyan nha pmiyon,
mblaq mtama gqa muyax nha.

kki’an na ita tayal qalang Giran qaniy ga, mwayax cqa ki’an gsya ru
syax na llyung, ktalan uyi qa cinmuyax, caxa ini ga mrusa qa ’byan nya,
gbsuyan maki wagiq, sswahi m’abi cqa te ’lax ki te ’zil ru ini ga te hugan,

maki uyi tsalig gmayah m’abi kya. mkssobih qa qutux saying muyax ga,

mutu muya phpah glangan nha qnryang, qutux qutux muyax kmihuy ru
sqalang nha paris mwah miyup, nanu mica pyanga maki sqa iyik roq muyax
na tayal cyunga.

in1 ptnaq gabax kinnalay nha muyax, iyik gsahuy na muyax ga hpuyan,
tyugan btunux qga hka, hpuyan ru tmahuk tbihi, skbalay paga babaw pnhwan,
s’utu
minteluqg ghuniq mna kinniyay pnhun, qutux uyi ga, kkiyap llam
u na pinbahuw. gsahuy na muyax maki ga phkngyun nya ro ’byan ’pa maki
cqa te hokuy, ghuniq, ini ga bnka rruma smagan nha kbalay, “ ’pa  son nha
smi lalu ganiy, ’byan na llaqi kneril krakis ini ga sna nha llpyung kahul
thiyaqg mwah mpiyil m’abi muyax, qutux loyi na hkuy ga, skbalay nha khu,
smku cga nniqun ru qqaya ini ga baliq.

thiyaq pinhkngyan tbwanan qa bnheci na tayal lga, ngyut ini tnaq
qqaya kkbalay nya la, ana muyax uyi lga, wayan m’iyux la, skbalay nha

muyax la, ini swan ga cinnalam ga, musa mqutih ga pintywan nha uyi.






